
Kristian Jeremiassen 

Namminersorlutik Oqartussat nalunaarutaata iluarsaanneqarnissaa pillugu 

imeqqutaallat manniinik mannissarniarsinnaaneq pillugu Naalakkersuisut 

kingusinnerpaamik UPA2027 sumiiffikkaartumik attuumassuteqartunut 

tusarniaaqqullugit Inatsisartut aalajangiiffigisassaattut siunnersuut. Piffissaq 

annertussusaalu peqassutsip pigineqaannarnissaa eqqarsaatigalugu 

Naalakkersuisut aalajangerlugulu aqussavaat.  

(Inatsisartuni ilaasortaq Jens NapãtôK’, Naleraq) 

Siullermeerinninneq 

Kitsissunnguit eqqaanilu qeqertat illersorniarlugit ukiut 20-it sinnerlugit imeqqutaallat 

manniinik mannissarsinnaaneq inerteqqutinngorpoq, imeqqutaalaqarneq 

illersorniarlugu piujuaannartitsinissaq, tamannali iluatsissimanngilaq, aallaqaataanili 

iluatsisimanngilaq Kalaallillu inuusaaserput kinassuserput kulturerpullu 

mannissarniartarneq tammartinneqarsimavoq inuiannut Kalaallinut 

pingaaruteqarluinnartoq. 

Inuit Ataqatigiit siunnersuummut aallaqqaasiutingalungu oqaatingissavarput 

tapersersiingatta, siunnersuullu pingaaruteqartuusoq Kalaallit kulturitsinnut 

pingaaruteqartuusoq, mannissarnissammi siunertaringaluarpaa imeqqutaallat 

ikiliartulersimasut amerlinissaat sulissutaasoq, pinngortitami nerisaqaqatingii-pungut 

Kalaallillu piniangassat pisassangut naammatsillugit pineq ajorpugut  

sinnilissuarnik piniarluta taassuma takussutissaqartereerpaa pinngortitaq inuillu 

imminnut “illersortuusoq” aammalu nerisaqaqatigiit eqqarsaatigalugit imminnut 

illersoreerput imeqqutaallammi ikiliartuinnavissimapput inuit kisimik pisuun-ngillat 

uumasut allat Kitsissunnguit eqqaani imeqqutaallat inaannik inangiisuupput 

pinngortitaq imminut oqimaaqatingiisikkunnaarlugu, teriannissat, naajat, nerlerit allallu 

inangiisimapput Kitsissunnguani eqqaanilu manneqarfinni tassa 

oqimaaqatingiikkunnaarami pinngortitami atuineq. 

Siunnersuut uterfingeqqilaariartingu: Ileqqoq manniliartarneq kinguaariinni 

amerlasuuni periarfissaasimanngilaq, manniimmi nakkaqqaartut katersorne-qartarput 

inuttut misingisat annerpaat ilangisarpaat tupermi sinileriartuaarluni 

imeqqutaalarpalaaq ullaakkullu iteriartuaarluni imeqqutaalarpalaaq, tassa 

pilluarnarnerpaanut ilaasut kulturitsinnut Kalaaliunitsinnut pingaaruteqartoq 

manniliartarneq massakkullu siunnersuummi Inuit Ataqatigiit naleqartitatsinnut 

ilaammat siunnersuut ilassiluarparput. 

Piniakkat aallaavigalugit siuligut maannalu piniartarsimapput, piniariaaseq 

manniliaqqusinnginnermik inerteqquteqalermat imeqqutaallat ikiliartuinnavin-nerannik 

kinguneqarnikuuvoq allatingut uumasunik killilersueriaaserput tikissallugu 

ussernartorsiornarpoq oqaluuserisassalli qulequtaa taasissutissaammat tamanna 

oqaluuserisami tikissanngilarput. 

Imeqqutaalaqarfiit annersaanni Kitsissunnguani imeqqutaallat ikiliartortut 

nalunngilangut, pinngortitarmi najorparput, uumasoqatingiit allat iningiimmata 

soorunami ikiliartoqillit, inuit kisiisa pisuutissallungit tunngavissaqanngilaq, 

manniararniartarnerup kingunerivaa inuit aamma piniangassanut allanut imeq-

qutaallanut piujuaannartitsisimasut, Imeqqutaallammi manniarai siulliit nakkaraangata 

katersorneqartarput.  

Naalakkersuisut akissutaanni ersarippoq imeqqutaalaqarneq suli ikiliartortoq 

Taamaattumik Naalakkersuisunut apeqqutingerusupparput imeqqutaalaq 

ikiliartornernut inuit kisimik pisuunngimmata uumasut allat teriannissat, naajat allallu 

uumasut manniaqqanik ilanngarterisut qanoq iliuuseqarfingineqarniarpat? 

Naggataatingut oqaatingissavarput siunnersuuteqartup siunnersuutaa 

ippinnartoqartikkatsingu, siunnersuut tunngaviusumik isumaqatingivarput 

piffissalersuinerlu naleqqunnerusumik aaqqinneqarsinnaasoq Inuit Ataqatigiit 

isumaqaratta, tassa kingusinnerpaamik Upernaakkut 2027 ataatsimiinnissaq 

sioqqullugu tusarniaatingineqassasoq Nalunaarusiornerit Naalakkersuisut 

suliarisaramikkit tusarniaanerillu piffissalersuineri malillugit 2027-imi nalunaa-rut 

suliarineqarpat manniaqqat siulliit katersorneqartarmata isumaliuutingeq-quarput 2026 

naatinnangu tusarniaasoqassasoq upernaakkut imeqqutaallat tikinnissaat sioqqullugu 

naammassineqarsinnaaniassammata, tamanna ataatsimiititaliami suliarineqarnissaanik 

innersuussinermik Inuit Ataqatigiit ingerlatitsivungut siunnersuullu tunngaviatingut 

tapersersorparput piffissaler-suineq pittaanerutikkusupparput aalisartut, piniartut, 

nunaqartullu namminneq  

nalunngereerpaat qaqugukkut sumilu imeqqutaallat manniinik manniliarnissartik naak 

ukiorpassuit ingerlereeraluartoq manniliarnerup inerteqqutaalerneraniik. 

Inuit Ataqatigiit siunnersuummut qujaavugut. Qujanaq. 

 

 


